※嘔吐噦下利病脈證并治第十七443
  下利清穀，不可攻其表，汗出必脹滿。
〔註〕：
    詳見傷寒論太陰篇內，不復釋。
※嘔吐噦下利病脈證并治第十七444
  下利脈沉而遲，其人面少赤，身有微熱，下利清穀者，必鬱冒，汗出而解，病人必微厥，所以然者，其面戴陽，下虛故也。 
〔註〕：
   詳見傷寒論厥陰篇內，不復釋。
※嘔吐噦下利病脈證并治第十七445
  下利腹脹滿，身體疼痛者，先溫其裏，乃攻其表，溫裏宜四逆湯，攻表宜桂枝湯。 
〔註〕：
   詳見傷寒論太陰篇內，不復釋。
※嘔吐噦下利病脈證并治第十七446
  桂枝湯方：
桂枝 三兩 芍藥 三兩  甘草 三兩，炙 生薑 三兩 大棗 十二枚
    上五味，■咀，以水七升，微火煮取三升，去滓，適寒溫服一升。服已須臾，啜熱稀粥一升，以助藥力，溫覆令一時許，遍身漐漐微似有汗益佳，不可令如水淋漓。若一服汗出病差，停後服。

· 嘔吐噦下利病脈證并治第十七447

下利後更煩，按之心下濡者，為虛煩也，梔子豉湯主之。
〔註〕：
    詳見傷寒論太陽中篇，不復釋。
※嘔吐噦下利病脈證并治第十七448
  梔子豉湯方：梔子 十四枚 香豉 四合，綿裹
  上二味，以水四升，先煮梔子，得二升半，內豉煮取一升半，去滓，分二服，溫進一服，得吐則止。
※嘔吐噦下利病脈證并治第十七449
  下利，肺痛，紫參湯主之。
〔按〕：
    此文脫簡不釋。
※嘔吐噦下利病脈證并治第十七450
  紫參湯方：紫參 半斤 甘草 三兩 
    上二味，以水五升，先煮紫參，取二升，內甘草，煮取一升半，分溫三服。
